
	ఉ.	
పండినధాన్యరాసులు నభం బొరయంగను, పైన జాళువా

పిండిని వ్రేయుముద్రలను విష్ణుపదీజల మంట పంకమై

మెండుగ తత్సరోజములమీఁదుగ బారిన పైడితమ్ములై

యుండెను పాదజుల్ భగిని కున్నతిబంగ రొసంగరే భువిన్.

చాలిన పంటచే నొరుగు సస్యములన్ గననయ్యె నెట్లనన్

హాలికవృత్తి మమ్ము గనినట్టి మహిన్ ఖననం బొనర్చు శూ

ద్రాళి మదర్థమేకద యటంచు తదంతరకైరవాక్షులం

జాలు మరందబాష్పములు జారఁగ మూర్చిలువ్రాలు పోలికన్.

        పైకమ్ము చేనుంచి పలుకవలదె

పాటించె దిచ్చనుబంతు లిష్టంబె నీ

        వీబంధనపుమాట లింక విడువు

మఱినేమి శయ్యపైమాట లోకొనెదొ చే

        తోజాతకార్యమే తుది లభించు

మరుమాటలాడక ధర బొందుటెట్లు నేఁ

        డిక ప్రొద్దుబోయె నింకేటిజాగు

నమ్మికల గొట్టిజూచుట నయముగాదు

మంచితావులగోరంట మనసుగలిగె

ననుచు నునుజూడ్కులను మరుల్గొనుచు, కోడె

దొరల కిత్తురు చిత్రవైఖరుల విరుల.



	 105







	సీ.	
వేమారు బ్రీతిమై వెలగఁ జేకొననిమ్ము

        తెలవాఱినందాక ఫలము గొనుము

పృథులకుచములు గప్పిన హేతు వేమి? వా

        టిని జూడవలెనె వాడినవి గావు

తూఁగి నీ వాతెఱలోగల ఫల మిమ్ము

        బలుకాటు ధరకొంట భరము గాదె

		 ఈ పేజీలో చివరి మార్పు 25 ఆగస్టు 2020న 03:05కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

